
ՈՍՏԻԿԱՆՈՒԹՅԱՆ  ԲՆԱԳԱՎԱՌՈՒՄ ՀՀ ՏԱՎՈՒՇԻ ՄԱՐԶՊԵՏԻ ԿՈՂՄԻՑ  2014Թ. ԿԱՏԱՐՎԱԾ ԱՇԽԱՏԱՆՔՆԵՐԻ ՄԱՍԻՆ
1.   Հայաստանի Հանրապետության օրենքների, Հանրապետության Նախագահի հրամանագրերի, կարգադրությունների, կառավարության և վարչապետի որոշումների և այլ նորմատիվ իրավական ակտերի կատարման ապահովում, ինչպես նաև օրենսդրության  կատարելագործման վերաբերյալ առաջարկությունների ներկայացում, այդ թվում`
1.1 ՀՀ ոստիկանության տարածքային մարմինների, ինչպես նաև տեղական   ինքնակառավարման մարմինների գործունեության համակարգման ոլորտում:
  ՀՀ ոստիկանության տարածքային մարմինների, հանրապետական գործադիր մարմինների տարածքային ծառայությունների, ինչպես նաև տեղական ինքնակառավարման մարմինների գործունեության  համակարգման ուղղությամբ կազմակերպվել են բոլոր ոլորտներին վերաբերվող տարաբնույթ հարցերի քննարկումներ: Մարզխորհրդի նիստերում, մարզպետի մոտ հրավիրվող խորհրդակցություններում վեր են հանվել հասարակական կարգուկանոնի, մի շարք համայնքներում ընտրությունների ժամանակ ընտրական ցուցակների վարման, ընտրությունների անվտանգության ապահովման ու սահմանված կարգի պահպանման, կրթության, առողջապահության, բնապահպանության ոլորտներին /անչափահասների հետ տարվող աշխատանքներ, դպրոցները ուսումնական զենքով ապահովելու, թմրանյութերի պահպանության, պետական կամ այլ կառույցների, ընդերքի պահպանության/, համայնքային և հասարակական  սեփականության պահպանման, ինչպես նաև համապետական միջոցառումների վերաբերյալ հարցեր, առկա խնդիրներ: Ձեռնարկվել են միջոցառումներ բացահայտված թերությունները վերացնելու ուղղությամբ:


ՀՀ ոստիկանություն- Տավուշի մարզպետարան- մարզի համայնքներ գործուն համագործակցության արդյունքում լուրջ աշխատանքներ են տարվել Հայաստանի Հանրապետության 2014թ. պետական բյուջեից ՀՀ համայնքների բյուջեներին <<Ֆինանսական համահարթեցման մասին>> ՀՀ օրենքով սահմանված կարգով դոտացիաների գումարների հաշվարկներում օգտագործվող ՀՀ ոստիկանության կողմից բնակչության պետական ռեգիստրի հիման վրա մարզում հաշվառված բնակչության թվաքանակի գծով ելակետային տվյալների ճշտման ուղղությամբ: 
     Իրականացվող աշխատանքներին մեծապես օժանդակել է այն հանգամանքը, որ համայնքային ոստիկաններին բոլոր համայնքներում տրամադրվել են հարմարավետ աշխատասենյակններ:
      Համայնքներում իրականացված մարզական, մշակութային, հիշատակի օրերի միջոցառումների ընթացքում ոստիկանության տարածքային մարմինների կողմից ցուցաբերվում է ամենայն աջակցություն հասարակական կարգի պահպանման ուղղությամբ: 2014թ. մայիսի 6-ին համատեղ անց է կացվել ոստիկանության Նոյեմբերյանի տարածքային բաժնից զոհված ոստիկանների հիշատակի օրվան նվիրված հանդիսավոր միջոցառում, նշվել է ոստիկանության օրը:    Ոստիկանության աշխատակիցներն առավել ուշադիր և ակտիվ ծառայություն են իրականացրել  հատկապես սեպտեմբերի 1-ին տասնօրյակում և վերջին զանգի օրերին, ինչպես նաև երեխաներին ամառային հանգստավայրեր ուղեկցելու գործում: Տրանսպորտային միջոցների քննարկման գրանցման բաժնի (MPO) հետ համատեղ իրականացվել են մեքենաների բազաների ճշգրտում` համայնքային  բյուջեները իրատեսական կազմելու նպատակով: 

1.2 Մարզի տարածքում հանցավորության վիճակի վերաբերյալ ուստիկանությունից  ստացված տեղեկատվության քննարկման և հանցագործությունների կանխարգելման ուղղությամբ անհրաժեշտ կառավարչական որոշումների ընդունման ոլորտում:
    Մարզի տարածքում հանցավորության վիճակի վերաբերյալ ոստիկանության Տավուշի մարզային վարչությունից ստացված ամենօրյա օպերատիվ հաղորդագրությունները քննարկվել են մարզպետարանում, համատեղ իրականացվելիք աշխատանքների վերաբերյալ ընդունվել են անհրաժեշտ  կառավարչական որոշումներ՝ հանցավորությունների կանխարգելման նպատակով, որոնց ուղղությամբ ձեռնարկվել են համապատասխան միջոցառումներ: Ոստիկանության մարզային վարչության հետ համատեղ համակարգված ձևով իրականացվել  են վերլուծություններ և տրվել են հանձնարարականներ: 
   Մարզպետարանի աշխատակազմի ընտանիքի, կանանց և երեխաների իրավունքների պաշտպանության բաժնի և ոստիկանության Տավուշի մարզային վարչության անչափահասների գործերով տեսուչների համատեղ աշխատանքի շնորհիվ էականորեն նվազել է պրոֆիլակտիկ հաշվառման մեջ գտնվող անչափահասների թիվը, որի արդյունքում 2014թ. հաշվառվել է ընդամենը 12  անչափահաս: Միջոցառումներ են իրականացվել անչափահասների կյանքի և դաստիարակության վրա բացասական ազդեցություն ունեցող հանգամանքների, հանցագործություն ծնող պատճառների և պայմանների վերացման ուղղությամբ:
   ՀՀ կառավարության 2008 թվականի մարտի 27-ի թիվ 1039-Ն որոշմամբ հաստատված հանցագործությունների կանխարգելման պետական ծրագրով նախատեսված միջոցառումները իրականացվում են ՀՀ Տավուշի մարզպետարանի, ոստիկանության մարզային վարչության համապատասխան ստորաբաժանման և հասարակական կազմակերպությունների համատեղ ջանքերով:

      Հանցագործությունները կանխարգելելու նպատակով մարզում իրականացված կազմակերպչական աշխատանքներում մեծ կարևորություն ունի երիտասարդության ընդգրկումը հասարակական աշխատանքներում:

     Մարզում գործում է <<Տավուշի մարզի երիտասարդական կենտրոն>>-ը: Մարզպետարանի, երիտասարդական կենտրոնի և ոստիկանության Տավուշի մարզային վարչության <<Անչափահասների գործերով խմբի>> աշխատակիցների համագործակցությամբ կազմակերպվել են երաժշտական փառատոներ, հրավիրվել են սեմինար-խորհրդակցություններ` առողջ ապրելակերպի, դպրոցահասակ երեխաների շրջանում իրավական մակարդակի բարձրացման, բնապահպանական և քաղաքացիական ակտիվության խնդիրների վերաբերյալ: Համատեղ ուժերով կազմակերպչական աշխատանքներ են իրականացվել <<Աճող սերնդի իրավական դաստիրակության հիմնախնդիրները և դրանց լուծման ուղիները>> թեմայով ՀՀ Ոստիկանության և ՀՀ Կրթության ու գիտության նախարարության կողմից կազմակերպված գիտագործնական կոնֆերանսի անցկացման համար: Հանրակրթական դպրոցներում անցկացվել են զրույց-զեկույցներ <<Անչափահասը և հանցագործությունը>>, <<Անչափահասը և թմրանյութը>>, <<Աղանդը և անչափահասը>> թեմաներով: Դպրոցահասակների շրջանում իրականացվել են ուսումնական պարապմունքներ <<Ճանապարհային երթևեկության կանոններ>> թեմայով: Մարզպետարանի և ոստիկանության համապատասխան բաժնի աշխատակիցների համագործակցության արդյունքում հանրակրթությունից դուրս մնացած երեխաները հայտնաբերվել և վերադարձվել են դպրոց: Կազմակերպվել են բազմաթիվ արշավներ դեպի մարզի պատմամշակութային արժեք ներկայացնող վայրեր: Երիտասարդությունն ընդգրկված է մարզում իրականացվող ծառատունկի և անտառների խնամքին վերաբերող աշխատանքներում: Ստեղծվել են աշխատանք փնտրող երիտասարդությանը խորհրդատվություն մատուցող ծառայություններ: Կազմակերպվել են կլոր սեղաններ <<Ինչպես ստեղծել ամուր ընտանիք>>,   <<Երիտասարդությունը և աշխատաշուկան>> թեմաներով: Մարզպետարանի, ոստիկանության և երեխաների հիմնահարցերով զբաղվող հասարակական կազմակերպությունների համատեղ ջանքերով մարզի չորս տարածաշրջաններում ստեղծվել  են <<Պատանի իրավաբաններ>> ակումբներ:
1.3     ՀՀ  ոստիկանության  Տավուշի  մարզային  վարչության  ԱԳԽ  ծառայողների  կողմից  սպասարկվող  վարչական  տարածքում  անչափահասների  շրջանում  հանցագործությունների  և  իրավախախտումների  դեպքերը  կանխարգելելու,  բացահայտելու,  անչափահասների  իրավական  գիտելիքների  իմացությունը  բարձրացնելու,  ինչպես  նաև  նրանց  ռազմահայրենասիրական  ոգով  դաստիարակելու  նպատակով  ս/թ  հունվար - փետրվար  ամիսներին    հանրակրթական  դպրոցներում  կազմակերպվել  և  անցկացվել  են  հանդիպումներ`  նվիրված  ՀՀ  բանակի  22-րդ  տարեդարձին:  2014թ.  ապրիլի  25-ին  դպրոցներում  անցկացվել  է  <<Դասը  վարում  է  ոստիկանը>>   խորագրով  դասաժամ` <<Աշակերտ-ոստիկան-զինվոր-հայրենիքի նվիրյալ>>  թեմայով:  Ս/թ  սեպտեմբեր - հոկտեմբեր  ամիսներին  դպրոցներում  անցկացվել  են  հանդիպումներ   <<Անչափահասը  և  թմրամոլը>>  թեմայով: Ս/թ  նոյեմբերին բոլոր դպրոցներում նշանակվել են դպրոցի ոստիկաններ, և դաստիարակչական բնույթի զրույցներն ու բացատրությունները կրում են ամենօրյա բնույթ: Ս/թ  նոյեմբերին  դպրոցներում  ներկայացվել  են  զեկույցներ  <<Ընդդեմ  բռնությանը>>  թեմայով:

1.4     ԱԳԽ-ում  հաշվառված  6  անչափահասներ  ընդգրկվել  են  մարտական  սպորտարվեստի  անվճար  դասընթացներում:  2014թ.  ընթացքում  հաշվառման  մեջ  գտնվող  անչափահասների  շրջանում  անցկացվել  են  պրոֆիլակտիկ  կանխարգելիչ  և  դաստիարակչական  բնույթի  միջոցառումներ` նրանց  կողմից  կրկնահանցագործության  դեպքերը  կանխելու  նպատակով:
1.5 Դպրոց-ոստիկան համագործակցությունը  իր դրական արդյունքն  է տվել նաև մի կարևոր ուղղությամբ.մուրացիկ և թափառաշրջիկ, ինչպես նաև թրաֆիքինգի ենթարկվող երեխաներ չեն հայտնաբերվել:

2. ՀՀ ոստիկանության տարածքային մարմինների հետ համագործակցության ապահովում և դրանց քննարկմանը վերջիններիս իրավասությանը վերաբերող մարզին առնչվող հարցերի ներկայացումը, այդ թվում`

2.1 Ժողովների, հանրհավաքների, երթերի, ցույցերի և այլ զանգվածային միջոցառումների անցկացման ընթացքում հասարակական կարգի պահպանման ուղղությամբ ոստիկանության մարմիններին հանձնարարականներ տալու, դրանց կատարման համար լիարժեք պայմանների ապահովման ոլորտում:
      Ժողովների, հանրաքվեների, երթերի, ցույցերի և այլ զանգվածային միջոցառումների անցկացման ընթացքում հասարակական կարգի պահպանման ոլորտում իրականացվել է իրավիճակի մշտական հսկողություն, ձեռնարկվել են համատեղ միջոցառումներ: Արդյունքում զանգվածային միջոցառումների անցկացման ժամանակ հասարակական կարգուկանոնի խախտման դեպքեր չեն գրանցվել:
2.2 Աշխատանքներ են իրականացվել տարերային և տեխնածին աղետների հետևանքների վերացման, մարզի տարածքում քաղաքացիական պաշտպանության, համաճարակային և կարանտին հատուկ միջոցառումների կազմակերպման աշխատանքներում ոստիկանության  տարածքային մարմիններին աջակցելու, վերջիններիս վրա դրված պարտականությունների պատշաճ կատարման ապահովման ոլորտում:
   Համաձայն << ՀՀ Տավուշի մարզային փրկարարական վարչության 2014թ. հիմնական միջոցառումների պլանի>>, հաստատված ՀՀ Տավուշի մարզպետի կողմից և համաձայնեցված ՀՀ ԱԻՆ և ՓԾ տնօրենի հետ, քաղաքացիական պաշտպանության ու արտակարգ իրավիճակներում բնակչության պաշտպանության թեմաներով մարզում անց են կացվել մի շարք ուսումնավարժություններ, որոնց ակտիվ մասնակցություն են ունեցել նաև ոստիկանության աշխատակիցները: Մասնավորապես. 
 
   Մասնակցություն ՀՀ ԳՆ կողմից <<Պատերազմական պայմաններում կենդանիների վարակիչ, մակաբուծային և ոչ վարակիչ հիվանդությունների կանխարգելմանը և վերացմանն ուղղված միջոցառումների իրականացումը>> թեմայով ՀՇՈՒ-ի անցկացմանը:

  
    ՀՀ Տավուշի մարզում <<Քաղաքացիական պաշտպանության միջոցառումների իրականացումը հակառակորդի հարձակման դեպքում>> թեմայով հրամանատարաշտաբային ուսումնավարժությանը:

 
   <<Բնակչության պաշտպանության միջոցառումների իրականացումը ուժեղ երկրաշարժի դեպքում>> թեմայով ՇՈՒ-ի անցկացում` ՀՀ Տավուշի մարզպետարանի, ՀՀ Տավուշի մարզի ԱԻ հանձնաժողովի, ՀՀ Տավուշի մարզի տարահանման հանձնաժողովի, Նոյեմբերյան, Ջուջևան և Կողբ համայնքների ղեկավարների հետ:

  
   ՀՀ ԱԻՆ ՓԾ Տավուշի ՄՓՎ փրկարարական ծառայողների հետ <<Բնակչության պաշտպանության միջոցառումների իրականացումը Այգեպարի ջրամբարի պատվարի փլուզման դեպքում>> թեմայով ՇՈՒ-ի անցկացում: 

  
   Մասնակցություն Աճարկուտ, Լուսահովիտ, Կիրանց, Բաղանիս, Կոթի, Դովեղ համայնքներում <<Բնակչության պաշտպանության միջոցառումների իրականացումը անտառային հրդեհների առաջացման դեպքում>> թեմայով ՇՈՒ-երի անցկացմանը:

 
   Մասնակցություն Այգեձոր, Չինարի, Արծվաբերդ, Վերին Կարմիրաղբյուր, Մովսես համայնքներում <<ՔՊ միջոցառումների իրականացումը հակառակորդի հանկարծակի հարձակման դեպքում>> թեմայով ՇՈՒ-երի անցկացմանը:

Մասնակցություն Դեբեդավան, Բագրատաշեն, Լճկաձոր, Հաղթանակ, Զորական համայնքներում <<Բնակչության պաշտպանության միջոցառումների իրականացումը համաճարակների առաջացման սպառնալիքի դեպքում>> թեմայով ՇՈՒ-երի անցկացմանը:

  <<Պատսպարման իրականացումը հակառակորդի օդային հարձակման դեպքում>> թեմայով օբյեկտային վարժանքի անցկացում Նոյեմբերյանի ավագ դպրոցում, Բերդի ավագ դպրոցում և Տավուշի տարածաշրջանային պետական քոլեջում:
3. Ապօրինի շինարարության, ընդերքի օգտագործման, ապօրինի ծառահատման, հողազավթումների և որսագողության դեպքերի նախականխման ոլորտում: 
 Ապօրինի շինարարության, ընդերքի օգտագործման, ապօրինի զենք- զինամթերքի պահպանման, ծառահատման, հողազավթումների և որսագողությունների ժամանակ ոստիկանության քայլերը եղել են օպերատիվ, որոնց   շնորհիվ պակասել են նման օրինախախտումները: Խնդիրները քննարկվել են մարզխորհրդի և մարզպետի մոտ հրավիրված նիստերի, ինչպես նաև մարզպետարանում եռամսյակը մեկ հրավիրված խորհրդակցությունների օրակարգերում, որոնց մասնակցում են համայնքների ու հիմնարկ ձեռնարկությունների ղեկավարներ, հասարակական կազմակերպությունների և հասարակության ակտիվ խմբեր: Մշտապես հետևողական բացատրական աշխատանք է տարվում նաև բնակչության շրջանում: 

4. Համայնքներում զինակոչային հաշվառումներ, հավաքներ և զորակոչեր  իրականացնելու ընթացքում զինվորական կոմիսարիատներին աջակցելու աշխատանքներում ոստիկանության տարածքային մարմիններին օժանդակելու գործում:
       Հարցը քննարկվել է մարզխորհրդի և մարզային զորակոչային հանձնաժողովի նիստերում, անհրաժեշտության դեպքում ոստիկանության Տավուշի մարզային վարչության կողմից ակտիվ մասնակցություն է ցուցաբերվում զինծառայությունից խուսափողներին հայտաբերելու և զինկոմիսարիատ ներկայացնելու գործում: Ոստիկանության հետ ակտիվ համագործակցության արդյունքում տարածքային զինկոմիսարիատներում նվազագույնի են հասցվում խուսափողների թիվը, իսկ զորակոչային և կցագրման  առաջադրանքները կատարվում են հնարավորինս առավելագույնը: 
       Զորակոչային  տեղամասերում, ինչպես նաև զինակոչիկներին անվտանգ հավաքակայաններ տեղափոխելու ընթացքում կարգ ու կանոն հաստատելու գործում ոստիկանությունը մշտապես համագործակցել է զինկոմիսարիատների հետ:
       2014թ մարզի համայնքներում զինվորական հաշվառում անցկացնելու ընթացքում ՀՀ ԶՈՒ Գլխավոր շտաբի հիմնական միջոցառումների պլանի համաձայն Իջևանի, Բերդի, Նոյեմբերյանի և Դիլիջանի տարածքային զինկոմիսարիատներում իրականացված զորահավաքային ուսումնավարժանքի օրերին բարձր պատասխանատվությամբ իրենց աջակցությունը ցուցաբերեցին ոստիկանության  աշխատակիցները: 
ՏԻ ԵՎ ՀԳՄ ՀԱՐՑԵՐՈՎ ՎԱՐՉՈՒԹՅԱՆ ՊԵՏ    Մ. ՄԽԻԹԱՐՅԱՆ
